
 1-бөлім. Жалпы ережелер

Бағдарламаның атауы
«Достық. Leto» білім беру-сауықтыру бағдарламасы (бұдан әрі — Бағдарлама) маусымдық стационарлық балалардың білім беру-сауықтыру орталығы (ББСО) жағдайында балалар мен жасөспірімдерді кешенді білім беру, тәрбиелеу және сауықтыру тұрғысынан сүйемелдеуді қамтамасыз ету мақсатында әзірленген.
      Бағдарлама ұлттық құндылықтарды, жобалық оқытуды, шығармашылық өзін-өзі танытуды және сауықтыру практикаларын интеграциялауға негізделген жазғы балалар демалысының заманауи моделі  болып табылады.
           Бағдарламаның  тұжырымдамалық негізі  балалардың білім беру-сауықтыру орталығы жағдайында балаларды сауықтыруға, дамытуға, әлеуметтендіруге және олардың шығармашылық тұрғыдан өзін-өзі жүзеге асыруына бағытталған біртұтас тәрбие-білім беру кеңістігін құру болып табылады.
           Бағдарлама достық, ынтымақтастық, белсенді демалыс, азаматтық-патриоттық тәрбие, экологиялық мәдениет және салауатты өмір салтын қалыптастыру қағидаттарына негізделген.
          Бағдарламаның мазмұны тақырыптық ауысымдар арқылы жүзеге асырылады, олардың әрқайсысы бала тұлғасының белгілі бір қасиеттерін: көшбасшылық қабілеттерін, шығармашылық әлеуетін, физикалық белсенділігін, экологиялық ойлауын және патриоттық санасын дамытуға ықпал етеді.
         Бағдарлама тұжырымдамасы әрбір бала үшін табыс жағдаятын жасауға, оның жеке мүмкіндіктерін ашуға, ұжымдағы қарым-қатынас, жауапкершілік және позитивті өзара іс-қимыл дағдыларын қалыптастыруға негізделген.
ББСО-ның жұмыс істеу кезеңі 2026 жылғы 16 маусым мен 12 тамыз аралығында жүзеге асырылады. 
         Бір ауысымның ұзақтығы 10 күнтізбелік күнді құрайды.
        1 ауысымдағы балалар саны – 280 адам.
        Ауысымдардың жалпы саны – 5. 
        Балалардың жалпы саны – 1400.
         Бағдарлама балалар мен жасөспірімдердің толыққанды демалуы, сауығуы, қауіпсіз тұруы, білім беру және тәрбие қызметін ұйымдастыру үшін жағдайларды қамтамасыз ететін, экологиялық қолайлы табиғи аймақта орналасқан қала сыртындағы «Достық» ББСО базасында жүзеге асырылады.
         ББСО инфрақұрылымына тұрғын корпустар, спорт алаңдары, демалыс аймақтары, актілік және шығармашылық кеңістіктер, ұлттық ойындарды өткізуге арналған алаңдар, сондай-ақ білім беру белсенділіктерін іске асыруға арналған ашық алаңдар кіреді.
           ББСО-ның білім беру ортасы кәмелетке толмағандардың демалысты, сауықтыруды, оқуды, зерттеу қызметін, шығармашылық даму мен әлеуметтік практиканы ұштастыруына мүмкіндік алатын қауіпсіз, қолдау көрсетуші және дамытушы кеңістік құруға бағытталған.
         Бағдарлама шеңберінде білім беру интенсивтерін, шығармашылық және медиа-шеберханаларды, интерактивті сабақтарды, ұлттық және спорттық ойындарды, командалық квестерді, көшбасшылық және коммуникативтік тренингтерді, сауықтыру және профилактикалық іс-шараларды ұйымдастыру көзделеді.
         Бала тұлғасын құрметтеу, бастамашылықты қолдау, ынтымақтастық дағдыларын, экологиялық сананы, азаматтық жауапкершілікті қалыптастыру және Қазақстан Республикасының мәдени мұрасына құрметпен қарау қағидаттарына негізделген заманауи тәрбие ортасын құруға ерекше назар аударылады.
          Бағдарламаны әзірлеудің құқықтық негізі
          Бағдарлама кәмелетке толмағандарға білім беру, тәрбиелеу, оларды сауықтыру және демалысын ұйымдастыру саласындағы Қазақстан Республикасының заңнамасына сәйкес әзірленді:
1)  Қазақстан Республикасының «Білім туралы» заңы.
https://adilet.zan.kz/rus/docs/Z070000319_  
2) «Қазақстан Республикасындағы баланың құқықтары туралы» Қазақстан Республикасының 2002 жылғы 8 тамыздағы № 345 Заңы
https://adilet.zan.kz/rus/docs/Z020000345_
3) Қазақстан Республикасы Оқу-ағарту министрінің 2025 жылғы 7 қазандағы № 237 бұйрығымен бекітілген Білім беру ұйымдарында балаларды сауықтыруды және олардың демалысын ұйымдастыру қағидалары
https://adilet.zan.kz/rus/docs/V2500037091 
4) Қазақстан Республикасы Денсаулық сақтау министрінің 2022 жылғы 10 тамыздағы № ҚР ДСМ-78 бұйрығымен бекітілген «Балалардың сауықтыру және санаторий объектілеріне қойылатын санитарлық-эпидемиологиялық талаптар» санитарлық қағидалары
              https://adilet.zan.kz/rus/docs/V2200029092
5)  Қазақстан Республикасы Оқу-ағарту министрінің 2022 жылғы 31 тамыздағы № 385 бұйрығымен бекітілген Жоғары және жоғары оқу орнынан кейінгі білім беру ұйымдарын қоспағанда, тиісті типтегі және түрдегі білім беру ұйымдары қызметінің үлгілік қағидалары
https://adilet.zan.kz/rus/docs/V2200029329#z1882 
6)  Қазақстан Республикасы Оқу-ағарту министрінің 2025 жылғы 26 мамырдағы № 123 бұйрығымен бекітілген «Адал азамат» біртұтас тәрбие бағдарламасы
https://uba.edu.kz/storage/app/media/99999%20VVV%20MMM%20RS%20RS.pdf
7) Қазақстан Республикасы Денсаулық сақтау министрінің 2020 жылғы 20 желтоқсандағы № ҚР ДСМ-292/2020 бұйрығымен бекітілген Балаларға сауықтыру және ұйымдастырылған демалыс кезеңінде медициналық көмек көрсету қағидалары
https://adilet.zan.kz/rus/docs/V2000021842 
8) Қазақстан Республикасының білім беру саласындағы қызметті жүзеге асыратын, террористік тұрғыдан осал объектілерді антитеррористік қорғауды ұйымдастыру жөніндегі нұсқаулық, Қазақстан Республикасы Білім және ғылым министрінің 2022 жылғы 30 наурыздағы № 117 бұйрығымен бекітілген
https://adilet.zan.kz/rus/docs/V2200027414 
9) Кәмелетке толмағандардың демалысын ұйымдастыру, оларды сауықтыру, тәрбиелеу, қосымша білім беру және олардың қауіпсіздігін қамтамасыз ету мәселелерін реттейтін Қазақстан Республикасының өзге де нормативтік құқықтық актілері

Бағдарлама өскелең ұрпақты тәрбиелеу, ұлттық бірегейлікті, цифрлық сауаттылықты дамыту, патриоттық тәрбие, экологиялық мәдениет, soft skills  мен ХХІ ғасыр дағдыларын дамыту саласындағы заманауи мемлекеттік басымдықтарды ескере отырып әзірленген.

            Кәмелетке толмағандардың жас санаты
            Бағдарлама 11 мен 16 жас аралығындағы балалар мен жасөспірімдерге арналған.
            Бағдарламаның мазмұнын әзірлеу кезінде жасөспірімдік кезеңнің жас, психологиялық, физиологиялық және әлеуметтік ерекшеліктері, соның ішінде өзін-өзі таныту, мойындалу, қарым-қатынас, эмоционалдық қолдау, дербестік, көшбасшылық пен әлеуметтік белсенділікке деген қажеттіліктері ескеріледі.
            Бағдарлама дайындық деңгейі әртүрлі, жеке қызығушылықтары мен білім алу қажеттіліктері бар қатысушылар үшін бейімделген.
            Бағдарламаны іске асыру шеңберінде әрбір қатысушының ұжымдық, шығармашылық, білім беру және әлеуметтік маңызы бар қызметке тартылуын қамтамасыз ететін қауіпсіз, қолдау көрсетуші және уәждеуші (мотивациялық) ортаны қалыптастыру үшін жағдайлар жасалады.

Жазғы маусымның тақырыптық ауысымдарының тұжырымдамасы
	№
	Ауысым атауы
	Негізгі идея

	1
	Жаңа буын
	Ұжымдық, шығармашылық және зияткерлік іс-шараларға қатысу арқылы балалардың көшбасшылық қасиеттерін, бастамашылығын, дербестігін және әлеуметтік белсенділігін ашу үшін жағдайлар жасау. Ауысым өзіне деген сенімділікті, командада жұмыс істей білу дағдысын және өзін-өзі дамытуға деген ұмтылысты қалыптастыруға бағытталған.

	2
	Тәні саудың –жаны сау 
	Спорттық-сауықтыру қызметі, белсенді демалыс, қимыл-қозғалыс ойындары және физикалық әрі эмоционалдық денсаулықты нығайтуға бағытталған іс-шаралар арқылы балаларда салауатты өмір салтына деген құндылық қатынасты қалыптастыру

	3
	 Жұлдыздардан да жарық
	Концерттерге, байқауларға, шеберлік сыныптарына, театрландырылған және шығармашылық жобаларға қатысу арқылы балалардың шығармашылық әлеуетін, көркемдік қабілеттерін дамыту және өзін-өзі танытуына жағдай жасау, бұл әрбір бала үшін табысқа жету жағдаятын қалыптастырады.

	4
	Эко-драйв
	Қоршаған ортаны сақтаудың маңыздылығын түсінуге ықпал ететін практикалық, танымдық және зерттеу қызметі арқылы табиғатқа ұқыпты қарауды тәрбиелеу және экологиялық мәдениетті қалыптастыру.

	5
	Біз-ел болашағымыз
	Тақырыптық іс-шараларға, патриоттық бағыттағы шығармашылық және танымдық бағдарламаларға қатысу арқылы азаматтықты, патриотизмді, өз елінің тарихына, мәдениеті мен дәстүрлеріне деген құрметті қалыптастыру.












 2-бөлім. Глоссарий

1)   Soft Skills («Икемді дағдылар») – табысты коммуникацияны, бейімделуді, ұжымдағы өзара іс-қимылды, көшбасшылықты, өзін-өзі реттеуді және тиімді ынтымақтастыққа қабілеттілікті қамтамасыз ететін әмбебап дағдылардың жиынтығы;
2) тіршілік әрекетінің қауіпсіздігі – еңбекті қорғау, санитариялық-эпидемиологиялық саламаттылық, өрт және антитеррорлық қауіпсіздік саласындағы Қазақстан Республикасы заңнамасының талаптарын сақтау арқылы қамтамасыз етілетін кәмелетке толмағандардың өмірі мен денсаулығының қорғалу күйі;
3) тәлімгер (вожатый) – жасақты тікелей педагогикалық сүйемелдеуді, балалардың тіршілік әрекетін ұйымдастыруды, олардың іс-шараларға қатысуын қамтамасыз етуді, қолайлы әлеуметтік-психологиялық климатты қалыптастыруды, сондай-ақ тәртіп пен қауіпсіздік талаптарының сақталуын бақылауды жүзеге асыратын педагог; 
4) тәрбиеші – Бағдарламаның тәрбие міндеттерінің іске асырылуын, вожатыйлардың (тәлімгерлердің) қызметін үйлестіруді, кәмелетке толмағандармен тәрбие жұмысын ұйымдастыруды, сондай-ақ ауысым кезеңінде білім беру процесіне қатысушылармен өзара іс-қимылды қамтамасыз ететін педагог;
5) тәрбие қызметі – кәмелетке толмағандардың бойында азаматтық жауапкершілікті, патриотизмді, рухани-адамгершілік құндылықтарды, мінез-құлық мәдениетін және әлеуметтік маңызы бар тұлғалық қасиеттерді қалыптастырудың жүйелі ұйымдастырылған процесі;
6) геймификация  – қатысушылардың уәждемесін (мотивациясын) арттыру үшін ойын механикасын, квесттерді, миссияларды, рейтингтерді, командалық тапсырмалар мен сюжеттік сценарийлерді пайдалануға негізделген педагогикалық технология.
7) балалардың өзін-өзі басқаруы – кәмелетке толмағандардың іс-шараларды жоспарлауға, іске асыруға және бағалауға белсенді қатысуына, бастамашылықты, жауапкершілікті және көшбасшылық қасиеттерді дамытуға негізделген қызметін ұйымдастыру формасы;
8) салауатты өмір салты (бұдан әрі – СӨС) – тиімді тамақтануды, күн тәртібін сақтауды, тұрақты физикалық белсенділікті және зиянды әдеттерден бас тартуды қамтитын, денсаулықты сақтау мен нығайтуға бағытталған мінез-құлық құндылықтары мен тәжірибелерінің жиынтығы; 
9)   Бағдарламаның іске асырылуын мониторингілеу – Бағдарламаның іске асырылу барысы, күтілетін нәтижелерге қол жеткізу және өткізілетін іс-шаралардың тиімділігі туралы ақпаратты жинау, талдау және бағалау бойынша жүйелі қызмет;
10)  эмоционалдық жай-күйді мониторингілеу – қатысушылардың эмоционалдық жай-күйін дер кезінде анықтауға және тәрбиелік ортаны түзетуге бағытталған педагогикалық бақылау мен рефлексия жүйелілігі;
11)  білім беру қызметі – жалпы білім беретін оқу бағдарламаларының мазмұнын қайталамай, ауысым кезеңінде іске асырылатын және балалардың танымдық белсенділігін дамытуға, ой-өрісін кеңейтуге, функционалдық сауаттылығын, soft skills (икемді дағдыларын) және тұлғалық қасиеттерін қалыптастыруға бағытталған арнайы ұйымдастырылған педагогикалық іс-шаралар жүйесі.
12)   білім беру-сауықтыру бағдарламасы – бала тұлғасын дамытуға, оның физикалық және психоэмоционалдық денсаулығын нығайтуға, әлеуметтік маңызы бар қасиеттерді қалыптастыруға және мазмұнды демалысты қамтамасыз етуге бағытталған, ББСО (Балалардың оқу-сауықтыру орталығы) жағдайында іске асырылатын білім беру, тәрбие және сауықтыру іс-шараларының жүйелі ұйымдастырылған кешені;
13)  сауықтыру қызметі – балалардың физикалық және психикалық денсаулығын нығайтуға, аурулардың алдын алуға, қимыл-қозғалыс белсенділігін дамытуға және салауатты өмір салтының орнықты дағдыларын қалыптастыруға бағытталған іс-шаралар жиынтығы;
14)  жасақ – тақырыптық ауысым шеңберіндегі бірлескен қызмет үшін жас ерекшелігі принципі немесе ортақ мүдделері бойынша біріктірілген, уақытша балалар ұжымы болып табылатын ББСО-ның құрылымдық бірлігі;
15)  жобалық оқыту – қатысушылар жобаны жасаудың идея мен зерттеуден бастап нәтижені таныстыру мен көпшілік алдында қорғауға дейінгі толық циклінен өтетін педагогикалық технология.
16)  психологиялық сүйемелдеу – кәмелетке толмағандардың эмоционалдық саламаттылығын қамтамасыз етуге, олардың ББСО-да (Балалардың оқу-сауықтыру орталығында) болу жағдайларына бейімделуіне ықпал етуге, стрестік күйлердің алдын алуға және коммуникативтік дағдыларын дамытуға бағытталған іс-шаралар жүйесі;
17)  ауысым – балалардың ББСО-да болуының белгілі бір ұзақтығы, тақырыптық бағыты және қызмет бағдарламасы бар ұйымдастырылған кезеңі;
18)  тақырыптық ауысым – ауысым кезеңінде балалардың тіршілік әрекетін ұйымдастырудың мазмұндық-мағыналық негізі, ол білім беру-тәрбие және сауықтыру жұмысының бірыңғай бағытын, идеясы мен тұжырымдамасын айқындайды, сондай-ақ Бағдарламаға қатысушылар қызметінің барлық түрлерінің тұтастығын, жүйелілігін және кіріктірілуін (интеграциясын) қамтамасыз етеді;
19) ауысымға қатысушылар – білім беру-сауықтыру бағдарламасын іске асыруға қатысатын кәмелетке толмағандар, сондай-ақ оны іске асыруды қамтамасыз ететін педагогикалық және басқа да қызметкерлер;
20)  экологиялық мәдениет – табиғатқа, қоршаған ортаға, табиғи ресурстарға және экологиялық қауіпсіздікке ұқыпты қарауға бағытталған құндылықтар мен тәжірибелер жүйесі;
21)  «Адал азамат» – адалдықты, жауапкершілікті, еңбекке деген құрметті, азаматтық белсенділікті, экологиялық сана мен мінез-құлық мәдениетін қалыптастыруға бағытталған тәрбие тұжырымдамасы.
























 3-бөлім. Бағыттылығы мен тақырыптары
Бағдарлама ББСО (Балалардың білім беру-сауықтыру орталығы) жағдайында жасөспірімдер үшін заманауи дамытушы ортаны қалыптастыра отырып, білім беру, тәрбие, шығармашылық, зерттеу, ойын және сауықтыру қызметтерін біріктіреді.
Бағдарламаның тақырыптық  мазмұны 
         Бағдарламаның тақырыптық мазмұны мазмұнды демалысты, сауықтыруды, шығармашылықты, қарым-қатынасты және жасақ өміріне белсенді қатысуды ұйымдастыру арқылы бала тұлғасын жан-жақты дамыту идеясының төңірегінде құрылған. Бағдарлама қатысушыларға өз қабілеттерін ашуға, денсаулығын нығайтуға, жаңа білім мен дағдыларды иеленуге, командада өзара іс-қимыл жасауды үйренуге, бастамашылық, жауапкершілік пен дербестік танытуға көмектеседі.
         Тақырыптық ауысымдар арқылы балалар мен жасөспірімдер өзін-өзі жүзеге асыруға, шығармашылық және тұлғалық тұрғыдан өсуге, азаматтық-патриоттық және экологиялық құндылықтарды қалыптастыруға, сондай-ақ құрдастарымен және ересектермен қарым-қатынас пен ынтымақтастықтың позитивті тәжірибесін алуға мүмкіндік алады.
        №1 «Жаңа ұрпақ» ауысымы көшбасшылықты, медиасауаттылықты, цифрлық коммуникация және командалық өзара іс-қимыл дағдыларын дамытуға бағытталған.
       №2 «Тәні саудың — жаны сау» ауысымы физикалық және эмоционалдық денсаулықты нығайтуға бағытталған.
      №3 «Жұлдыздардан да жарық» ауысымы шығармашылық ойлауды, креативтілікті, коммуникативтік қабілеттерді, медиамәдениетті дамытуға бағдарланған.
     №4 «Эко-драйв» ауысымы экологиялық мәдениетті қалыптастыруға, зерттеу дағдыларын, экологиялық ойлауды және қоршаған ортаға деген жауапты көзқарасты дамытуға бағдарланған.
     №5 «Біз — елдің болашағымыз» ауысымы ұлттық бірегейлікті нығайтуға, дәстүрлерге деген құрметке, командалық рух пен Қазақстанның мәдени құндылықтарын дәріптеуге арналған.
Бағдарламаның мазмұны жобалау шеберханалары, білім беру интенсивтері, шығармашылық студиялар, командалық ойындар, зерттеу тапсырмалары, ұлттық ойындар, тренингтер, спорттық белсенділіктер және мәдени-бос уақытты өткізу іс-шаралары арқылы іске асырылады.
	





 4-бөлім. Мақсаты , міндеттері, күтілетін нәтижесі

Бағдарламаның мақсаты
Мақсаты: Маусымдық жазғы лагерь форматында білім беру, тәрбие және сауықтыру қызметтерін кіріктіру  арқылы 11–16 жас аралығындағы бала тұлғасын кешенді дамыту үшін жағдай жасау, XXI ғасырдың негізгі құзыреттіліктерін қалыптастыру және қатысушылардың физикалық әрі психикалық денсаулығын нығайту.


Міндеттері:
Білім беру міндеттері
· Жобалық және зерттеу қызметі арқылы базалық құзыреттіліктерді қалыптастыру;
· Тандалмалы  және шығармашылық ойлау дағдыларын дамыту;
· Гаджеттер мен интернет жоқ жағдайда ақпаратпен жұмыс істеу әдістерін меңгеру;
· Коммуникативтік дағдыларды және көпшілік алдында сөйлеу дағдыларын дамыту;
· Командалық жұмыс және ынтымақтастық дағдыларын қалыптастыру;
· Жеке қабілеттерді анықтау мен дамыту үшін жағдай жасау.
Сауықтыру міндеттері
· Жүйелі қимыл-қозғалыс белсенділігі арқылы физикалық денсаулықты нығайту;
· Салауатты өмір салты мен дұрыс тамақтану дағдыларын қалыптастыру;
· Аурулардың алдын алу және иммунитетті нығайту;
· Психологиялық жайлылықты және эмоционалдық саламаттылықты қамтамасыз ету;
· Өзін-өзі реттеу және стреске төзімділік дағдыларын қалыптастыру;
· Күн тәртібінің, ұйқы мен демалыстың оңтайлы режимін сақтау.
            Бағдарламаны іске асырудан күтілетін нәтижелер
Қатысушылардың 100%-ы Бағдарламаның тақырыптық ауысымдары шеңберінде білім беру, тәрбие, спорттық-сауықтыру және бос уақытты өткізу қызметімен қамтылады.
Қатысушылардың кемінде 90%-ы спорттық-сауықтыру іс-шараларына, қимыл-қозғалыс ойындарына, ұлттық спорт түрлеріне, салауатты өмір салтын қалыптастыру жөніндегі белсенділіктер мен іс-шараларға тартылады.
Қатысушылардың кемінде 85%-ы қимыл-қозғалыс белсенділігінің, физикалық төзімділіктің деңгейін және тұрақты спорттық шынығуларға деген қызығушылығын арттырады.
Қатысушылардың кемінде 70%-ы тақырыптық ауысымдардың жобалау, зерттеу және шығармашылық қызметіне тартылады.
Қатысушылардың кемінде 90%-ы коммуникативтік дағдыларды, ұжымдағы қарым-қатынас пен өзара іс-қимыл мәдениетін дамытуда оң динамика көрсетеді.
Қатысушылардың кемінде 85%-ы уақытша балалар ұжымы жағдайында эмоционалдық жай-күйдің, бейімделудің және психологиялық жайлылықтың оң динамикасын көрсетеді.
Қатысушылардың кемінде 95%-ы тақырыптық ауысымдардың мазмұнына, лагерьде болу жағдайларына және Бағдарлама іс-шараларының ұйымдастырылуына риза болады (қанағаттанады).
Қатысушылардың 100%-ы қауіпсіз болу жағдайларымен, медициналық сүйемелдеумен, психологиялық-педагогикалық қолдаумен және толыққанды демалыс пен сауықтыруға арналған жағдайлармен қамтамасыз етіледі.































 5-бөлім. Бағдарламаның құрылымы мен мазмұны 
          «Достық.Leto» бағдарламасын іске асыру өзара байланысты екі модуль: «Білім беру модулі» және «Сауықтыру модулі» арқылы жүзеге асырылады.
        Модульдер қатысушылардың күнделікті қызметіне кіріктірілген және білім беру, тәрбие, шығармашылық, жобалау, спорт және сауықтыру қызметтерін ұштастыра отырып, жасөспірім тұлғасының кешенді дамуын қамтамасыз етеді.
        Модульдердің мазмұны кәмелетке толмағандардың жас, психологиялық және физиологиялық ерекшеліктерін, ауысымдардың тақырыптық бағыттылығын, қауіпсіз білім беру ортасы принциптерін және заманауи тәрбиелік тәсілдерді ескере отырып іске асырылады.

1. Білім беру модулі
Білім беру модулі қатысушылардың ұлттық бірегейлігін, жобалау ойлауын, медиасауаттылығын, көшбасшылық қасиеттерін және шығармашылық әлеуетін дамытуға бағытталған.

Білім беру модулі мыналар арқылы іске асырылады:
үйірмелер мен секциялар;
дамытушы сабақтар;
жобалау шеберханалары;
шығармашылық зертханалар;
зерттеу тапсырмалары;
командалық жобалар;
тренингтер;
интерактивті квестер;
шығармашылық және зияткерлік іс-шаралар.
2-модуль: Сауықтыру («Денсаулық»)
Сауықтыру модулі бағдарламаға қатысушылардың физикалық, психикалық және әлеуметтік саламаттылығын қамтамасыз етеді. Модуль күні бойы іске асырылады және балалардың лагерьдегі тыныс-тіршілігінің барлық аспектілерін: таңғы гимнастикадан бастап кешкі рефлексияға  дейін қамтиды. Сауықтыру модулінің барлық іс-шаралары Қазақстан Республикасының санитарлық-эпидемиологиялық талаптарына сәйкестендірілген.

Физикалық белсенділік
Күнделікті таңғы гимнастика (15–20 мин), таза ауадағы қимыл-қозғалыс ойындары, спорттық жарыстар, дене шынықтыру сабақтары (аптасына 2–3 рет). Қимыл-қозғалыс белсенділігінің нормативі: күніне кемінде 2 сағат
[image: ]
 Тамақтану және ішу режимі
Жас ерекшеліктерінің қажеттіліктерін ескере отырып, 5 мезгіл теңгерімді тамақтануды ұйымдастыру. Өнімдердің сапасын бақылау, санитарлық нормаларды сақтау. Күні бойы ауыз суға еркін қол жеткізуді қамтамасыз ету.



[image: ]

 Күн тәртібі және демалыс
 Міндетті түрде тыныштық сағаты (2 сағат), кешкі рефлексия  енгізілген және ұйқы ұзақтығының нормалары сақталған оңтайлы күн тәртібі. Қызмет түрлерінің кезектесіп отыруы шамадан тыс шаршаудың алдын алады. Күн кестесін әкімшілік бекітеді және ата-аналардың назарына жеткізіледі.

Аурулардың алдын алу 
Профилактикалық іс-шаралар жүйесі мыналарды қамтиды:
· Келген кездегі бастапқы медициналық бақылау (тексеру, салмақты бақылау);
· Денсаулық жағдайына күнделікті мониторинг жүргізу;
· Үй-жайларды кесте бойынша желдету және ылғалды тазалау;
· Жеке бас гигиенасы ережелерін сақтау (педагогтардың бақылауымен);
· Ауырып қалғандарды оқшаулау және ата-аналарды дер кезінде хабардар ету.

Модульдерді ауысым мазмұнына кіріктіру (интеграциялау)
          Білім беру және сауықтыру модульдері өзара байланыста іске асырылады және ауысым бойы бірін-бірі толықтырып отыреді.
          Білім беру қызметі белсенді демалыспен, командалық практикалармен, шығармашылық және спорттық іс-шаралармен ұштасады, бұл зияткерлік, эмоционалдық және физикалық жүктеменің теңгерімін қамтамасыз етеді.
          Модульдерді кіріктіру ұлттық бірегейлікті қалыптастыруға, болашақ дағдыларын дамытуға, денсаулықты нығайтуға және Бағдарламаға қатысушылардың табысты әлеуметтенуіне ықпал ететін бірыңғай дамытушы орта құруға мүмкіндік береді.

Жобалау қызметінің үлгілі тақырыптары:
Зерттеу жобалары:
Неліктен лагерьде кейбір іс-шаралар басқаларына қарағанда танымал?
Балалар лагерьдің қай жерлерін ең жайлы деп санайды?
Музыка отрядтың көңіл-күйіне қалай әсер етеді?
Қандай ойындар ұжымды тезірек ұйымшыл етеді?
Лагерьдің қандай аңыздары мен тарихы бар?
Әлеуметтік жобалар:
«Игі істер аумағы» — кіші отрядтарға көмектесу.
«Ең жайлы корпус».
«Таза лагерь».
«Жақсы көңіл-күй бюросы».
Бұл бағытта балалар:
Мәселені анықтайды;
     Шешімін ойлап табады;
Акция өткізеді;
Қорытынды жасайды.
Шығармашылық жобалар:
Лагерь газетін шығару;
Фотозонаны безендіру;
Көлеңке театры;
Лагерьдің рекордтар кітабы;
Табиғи материалдардан жасалған арт-нысандар көрмесі.
Практикалық бағытталған жобалар:
Жаңа буынның отряд бұрышы;
Аумақты безендіру жобасы;
Гүлзар  жасау;
Кішілерге арналған квест әзірлеу;
Арт-нысан салу;
Спорттық турнир ұйымдастыру;
«Отряд кодексін» әзірлеу.
Қорғау форматы мынадай болуы мүмкін: Сахналық қойылым, көрме, плакат, квест, «жанды» презентация, шеберлік сыныбы , акция.

Ауысым бағдарламасын іске асыру жоспары 

	Ауысым № 
	Тақырыптар
	Негізгі іс-шаралар

	1
	Жаңа буын
	· Көшбасшылық пен команданы қалыптастыруға  арналған тренингтер;
· Квестер және іскерлік ойындар;
· Президент сайлауы;
· Зияткерлік ойындар мен квиздер.
· Жобалау қызметі


	2
	Тәні саудың-жаны сау
	· Үстел ойындары мен ұлттық ойындар кеші;
· Кіші олимпиада ойындарының ашылуы;
· «Зарница» (әскери-спорттық ойыны);
· Волейбол және футбол турнирлері.
· Би және сауықтыру бағдарламалары

	3
	Жұлдыздардан да жарық
	· Шығармашылық байқаулар мен фестивальдер
· Концерттік бағдарламалар
  Медиастудия қызметі
· Шеберлік сыныптары
· Жобалық қызмет

	4
	Эко-драйв
	· Экологиялық челлендж 
· Эко-квест
· Материалдарды қайта өңдеу және эко-шығармашылық бойынша шеберлік сыныптары
· Плакаттар, бейнероликтер және эко-жобалар байқауы
· Экологиялық қауіпсіздік және ұтымды тұтыну бойынша тренингтер

	5
	Біз-ел болашағымыз
	· Азаматтық-патриоттық іс-шаралар
· Әскери-спорттық және зияткерлік ойындар


 


















 6-бөлім. Бағдарламаны іске асыру шарттары
Бағдарламаны іске асырудың ұйымдастырушылық шарттары 

         Қатысушылар қызметін ұйымдастыру күн тәртібіне, санитарлық-эпидемиологиялық талаптарға, өмір қауіпсіздігі талаптарына, кәмелетке толмағандардың жас ерекшеліктеріне және ауысымдардың тақырыптық мазмұнына сәйкес жүзеге асырылады.
         Жасақтарды  құру қатысушылардың жас санатын, психологиялық үйлесімділігін, қызығушылықтарын және тақырыптық ауысымдардың бағытын ескере отырып жүргізіледі.
        Жасақтардың  толымдылығы қолданыстағы санитарлық нормалар мен қауіпсіздік ережелеріне сәйкес анықталады.
       Ауысым барысында білім беру, шығармашылық, жобалау, спорттық, ойын және сауықтыру іс-әрекеттерінің тиімді кезектесуі қамтамасыз етіледі.

Материалдық-техникалық шарттар
Бағдарламаны іске асыру үшін мыналар пайдаланылады:
қатысушыларды орналастыруға арналған тұрғын корпустар;
клуб;
волейбол алаңы;
футбол алаңы;
кітапханалық-ақпараттық ресурстар;
медициналық пункт;
асхана және тұрмыстық инфрақұрылым объектілері.
Бағдарлама іс-шараларын өткізу үшін мыналар қолданылады:
проекциялық техника;
музыкалық аппаратура;
спорттық құрал-жабдықтар;
үстел ойындары мен зияткерлік ойындар;
шығармашылық және жобалау қызметіне арналған материалдар.
Бағдарламаны материалдық-техникалық тұрғыдан қамтамасыз ету қатысушылар қызметінің қауіпсіздігін, қолжетімділігін және  вариативтілігін қамтамасыз ететін заманауи білім беру және сауықтыру ортасын құруға бағытталған.

Санитарлық-гигиеналық шарттар 
Қатысушылардың қызметін ұйымдастыру Қазақстан Республикасының заңнамасында белгіленген санитарлық-эпидемиологиялық талаптарды сақтай отырып жүзеге асырылады.
Балалардың білім беру-сауықтыру орталығында (ББСО) мыналар қамтамасыз етіледі:
қауіпсіз тұру шарттары;
бөлмелерді желдету және санитарлық өңдеу режимін сақтау;
тамақтану сапасын бақылау;
ауыз су режимін қамтамасыз ету;
жеке гигиена нормаларын сақтау;
қатысушылардың денсаулық жағдайына күнделікті медициналық бақылау жасау;
профилактикалық іс-шараларды ұйымдастыру.
Кәмелетке толмағандардың шамадан тыс шаршауының алдын алуға, жүктемені тиімді бөлуге, демалыс пен қимыл-қозғалыс белсенділігі режимінің сақталуына ерекше назар аударылады.
Қауіпсіздікті қамтамасыз ету шарттары
Қатысушылардың қауіпсіздігі Бағдарламаны іске асырудың басымдықты шарты болып табылады.
Орталықта (ББСО) мыналар қамтамасыз етіледі:
өрт қауіпсіздігі талаптарының сақталуы;
объектілердің терроризмге қарсы қорғалуы;
аумаққа кіруді/өткізуді бақылау;
қауіпсіздік техникасы бойынша нұсқамалар беру;
педагогикалық қызметкерлердің қатысушыларды алып жүруі;
іс-шараларды медициналық сүйемелдеу;
спорттық, туристік және басқа да белсенділіктерді қауіпсіз ұйымдастыру.
Іс-шараларды өткізер алдында қатысушылар тиісті журналдарға міндетті түрде тіркей отырып, қауіпсіздік техникасы бойынша нұсқамалардан өтеді.
Спорттық жарыстарды, туристік маршруттарды және техникалық жабдықтарды қолдана отырып өткізілетін іс-шараларды ұйымдастыру кезінде қауіпсіздікке ерекше назар аударылады.

Психологиялық-педагогикалық шарттар
Бағдарламаны іске асыру жасөспірімдердің жас және жеке ерекшеліктерін ескере отырып жүзеге асырылады.
         Орталықта (ББСО) қатысушылардың бастамашылдығын, коммуникациясын, шығармашылық тұрғыдан өзін-өзі көрсетуін және әлеуметтік белсенділігін дамытуға ықпал ететін психологиялық тұрғыдан қауіпсіз, қолдау көрсетуші және ынталандырушы орта құрылады.
Психологиялық-педагогикалық сүйемелдеу мыналарды қамтиды:
бейімделу  іс-шаралары;
команда қалыптастыру  практикалары;
қатысушылардың эмоционалдық жағдайына мониторинг жүргізу;
жеке педагогикалық қолдау көрсету;
рефлексиялық кездесулер мен «от басындағы сырласуларды»  өткізу;
жанжалды жағдайлардың алдын алу;
қарым-қатынас мәдениеті мен өзара құрметті дамыту.
Жасақтарда  позитивті психологиялық климатты қалыптастыруға, эмоционалдық интеллектіні дамытуға және жасөспірімдердің бастамаларына қолдау көрсетуге ерекше назар аударылады.
Ақпараттық-әдістемелік шарттар
Бағдарламаны ақпараттық-әдістемелік сүйемелдеу мыналарды қамтиды:
тақырыптық ауысымдарды ұйымдастыру бойынша әдістемелік материалдар;
іс-шаралардың сценарийлері;
тренингтер мен шеберлік сыныптарының әзірлемелері;
жобалау және шығармашылық қызмет бағдарламалары;
педагогтарға арналған нұсқаулық-әдістемелік материалдар;
қауіпсіздік және салауатты өмір салты мәселелері бойынша ақпараттық материалдар.

Бағдарламаны іске асыру режимі
Күн тәртібі кәмелетке толмағандардың жас ерекшеліктерін ескере отырып әзірленген және мыналарды қарастырады:
· 08.00 – Тұру (ояну)
· 08.15 – Сергіту жаттығуы 
· 08.30 – Гигиеналық процедуралар / бөлмелер мен аумақты тазалау
· 09.00 – Таңғы ас
· 10.00 – Сапқа тұру (линейка)
· 10.00 - 12.30 – Үйірме жұмыстары. Жасақ іс-шаралары мен спорттық шаралар
· 13.00 – Түскі ас
· 14.00 – Түскі демалыс (тыныш сағат)
· 16.00 – Бесін ас 
· 17.00 – Үйірмелер / спорт / Жалпылама іс-шараларға  дайындық
· 18.00 – Кешкі іс-шара
· 19.00 – Кешкі ас
· 20.00 – Тақырыптық дискотека
· 21.00 – Кешкі жеңіл ас (айран/йогурт, тоқаш)
· 22.30 – Күнді қорытындылау: «Үміт оты сөнбесін»  рефлексиясы
· 23.00 –Ұйықтау 






         7-бөлім. Кадрлық және әдістемелік қамтамасыз ету 

Бағдарламаны кадрлық қамтамасыз ету
             «Достық.Leto» бағдарламасын іске асыруды ББСО-ның педагогикалық, медициналық және басқа да қызметкерлері қамтамасыз етеді.
Бағдарламаны іске асыруға мына мамандар тартылған:
ББСО директоры – 1
аға тәрбиеші – 1
аға тәлімгер (вожатый) – 1
тәлімгерлер (вожатые) – 9
тәрбиешілер – 9
педагог-психолог – 1
қосымша білім беру педагогтері – 1
спорт және дене шынықтыру жөніндегі нұсқаушы – 1
медицина қызметкерлері – 1
қатысушылардың өмір қауіпсіздігін қамтамасыз ететін техникалық мамандар мен жұмысшылар.

          Кадр құрамы кәсіби біліктілікті, педагогикалық құзыреттілікті, кәмелетке толмағандармен жұмыс істеу тәжірибесін және заманауи тәрбие технологияларын іске асыруға дайындықты ескере отырып жасақталған. Педагогикалық қызметкерлер тәрбие жұмысының заманауи әдістемелерін, команда қалыптастыру және жобалық оқыту технологияларын, спорттық-сауықтыру қызметін ұйымдастыру дағдыларын, жасөспірімдермен жұмыс істеу әдістемелерін, медиа және digital (цифрлық) қызмет технологияларын, медиасауаттылық пен цифрлық қауіпсіздік негіздерін, сондай-ақ кәмелетке толмағандар арасындағы жанжалды жағдайлар мен эмоционалдық шиеленістің алдын алу әдістерін меңгеруі тиіс.
          Тақырыптық ауысымдарға қатысушылардың эмоционалдық жайлылығын, тартылысы мен белсенділігін қамтамасыз ететін қауіпсіз, қолдау көрсетуші және дамытушы ортаны құруға педагогтердің кәсіби дайындығына ерекше назар аударылады.
          Жазғы маусым басталғанға дейін педагогикалық қызметкерлер өмір қауіпсіздігі бойынша нұсқамалардан, кәмелетке толмағандардың өмірі мен денсаулығын қорғау мәселелері бойынша оқытудан, әдістемелік кеңестерден, оқыту семинарларынан, командалық, жобалық және тәрбие қызметін ұйымдастыру бойынша тренингтерден, сондай-ақ Бағдарламаның тақырыптық ауысымдарын іске асыру мәселелері бойынша дайындықтан өтті.

Педагогикалық  қызметкерлердің функционалдық міндеттері
        ББСО  директоры Бағдарламаның іске асырылуына жалпы басшылықты жүзеге асырады, ұйымдастырушылық шарттарды, тәрбие және сауықтыру қызметінің сапасын бақылауды, қауіпсіздік талаптарының сақталуын және қызметкерлер жұмысының үйлестірілуін қамтамасыз етеді.
       Аға тәрбиеші тәрбие іс-шараларын ұйымдастыруды үйлестіреді, тақырыптық ауысымдардың іске асырылуын қамтамасыз етеді, тәрбиешілердің қызметіне бақылау жүргізеді, әдістемелік және кеңес берушілік қолдау көрсетеді, ата-аналармен өзара іс-қимыл жасайды.

        Тәлімгерлер  мен тәрбиешілер қатысушылардың күнделікті қызметін ұйымдастырады, кәмелетке толмағандарды алып жүруді қамтамасыз етеді, тәрбиелік, ойын, шығармашылық, спорттық және командалық іс-шараларды өткізеді, жасақтарда  қолайлы психологиялық климат қалыптастырады және балалардың өзін-өзі басқаруын дамытуға ықпал етеді.
        Педагог-психолог қатысушыларды психологиялық тұрғыдан сүйемелдеуді жүзеге асырады, бейімделу  іс-шараларын, кәмелетке толмағандардың эмоционалдық жағдайына мониторинг жүргізеді, кеңес береді, профилактикалық жұмыстарды, сондай-ақ эмоционалдық интеллект пен қарым-қатынас мәдениетін дамыту бойынша іс-шараларды өткізеді.
        Спорт және дене шынықтыру жөніндегі нұсқаушы қатысушылардың физикалық денсаулығын нығайтуға, қимыл-қозғалыс белсенділігін арттыруға және салауатты өмір салты дағдыларын қалыптастыруға бағытталған спорттық, туристік, сауықтыру іс-шараларының өткізілуін қамтамасыз етеді.
         Медицина қызметкерлері қатысушыларды медициналық тұрғыдан сүйемелдейді, санитарлық-гигиеналық шарттарды бақылайды, профилактикалық іс-шараларды жүргізеді, кәмелетке толмағандардың денсаулық жағдайына мониторинг жасайды және алғашқы медициналық көмек көрсетеді.
Бағдарламаны әдістемелік қамтамасыз ету
           Бағдарламаны әдістемелік қамтамасыз ету тақырыптық ауысымдардың, білім беру және сауықтыру модульдерінің мазмұнын сапалы іске асыруды қамтамасыз ететін ұйымдастырушылық-педагогикалық, дидактикалық және ақпараттық материалдар жүйесі болып табылады.
          Әдістемелік сүйемелдеу мыналарды қамтиды:
тақырыптық ауысымдар бағдарламасын;
іс-шаралардың жоспар-сеткасын (күнтізбелік жоспарын);
қауіпсіздік техникасы бойынша нұсқаулық материалдарды;
диагностикалық және мониторингтік материалдарды.

Педагогтерді әдістемелік қолдау
         Жазғы маусым бойы педагогикалық қызметкерлер үшін әдістемелік кеңестер, рефлексиялық кездесулер, кеңес беру шаралары, педагогикалық тәжірибе алмасу, іс-шаралардың іске асырылуын талдау, қызметті шұғыл жоспарлау, сондай-ақ тәрбие, білім беру, спорттық-сауықтыру және жобалау жұмыстарын ұйымдастыру мәселелері бойынша әдістемелік сағаттар ұйымдастырылады.
          Әдістемелік қолдау Бағдарламаның іске асырылу сапасын арттыруға, педагогтердің кәсіби құзыреттіліктерін дамытуға, тәрбие ортасын жетілдіруге және ББСО қызметінде бірыңғай педагогикалық тәсілді қамтамасыз етуге бағытталған.



































 8-бөлім.Бағдарламаның іске асырылу нәтижелерін мониторингілеу және бағалау

Бағдарламаның іске асырылуын мониторингілеудің жалпы тәсілдері
         «Достық.Leto» бағдарламасының іске асырылуын мониторингілеу – бұл тақырыптық ауысымдарға қатысушылардың білім беру, тәрбие, шығармашылық, спорттық-сауықтыру және жобалау қызметінің тиімділігін бағалау жүйесі.
        Мониторинг бүкіл ауысым бойы жүзеге асырылады және Бағдарлама мақсаттарына жету деңгейін, іс-шараларды ұйымдастыру сапасын, қатысушылардың белсенділік дәрежесін және қолданылатын тәрбие технологияларының тиімділігін анықтауға бағытталған.
        Мониторинг жүйесі Бағдарламаның іске асырылу нәтижелерін, қатысушылардың қанағаттану деңгейін, педагогтер қызметінің тиімділігін талдауға және қажет болған жағдайда іс-шаралардың мазмұнына түзетулер енгізуге мүмкіндік береді.

Мониторингілеудің негізгі бағыттары
         Мониторинг тақырыптық ауысымдарға қатысушылардың білім беру, тәрбие, сауықтыру, әлеуметтік және тұлғалық нәтижелерін бағалауды қамтиды.
        Қатысушылардың жобалау, шығармашылық, медиа және спорттық қызметке тартылу деңгейі, коммуникативтік дағдыларының, көшбасшылық қасиеттерінің, цифрлық мәдениетінің дамуы, эмоционалдық әл-ауқаты, қимыл-қозғалыс белсенділігі мен салауатты өмір салты мәдениеті бағаланады.

Мониторингілеудің нысандары мен әдістері
         Бағдарламаның іске асырылу тиімділігін бағалау үшін педагогикалық бақылау, сауалнама жүргізу, әңгімелесу, рефлексиялық кездесулер, кәмелетке толмағандардың іс-шараларға қатысуын талдау, жобалау және шығармашылық қызметті бағалау, сондай-ақ кері байланыс әдістері қолданылады.
         Педагогикалық бақылау қатысушылардың білім беру, спорттық, шығармашылық және коммуникативтік белсенділіктерге тартылу деңгейін анықтауға мүмкіндік береді.
        Анкета жүргізу мен сауалнамалар қатысушылардың ауысымдардың мазмұнына және ББСО-да болу жағдайларына қанағаттану деңгейін анықтау үшін пайдаланылады.


 9-бөлім. Негізгі және қрсымша әдебиеттер тізімі
Нормативтік құқықтық актілер 

1. Қазақстан Республикасының Конституциясы (1995 жылғы 30 тамыз, өзгерістері мен толықтыруларымен);
2. «Білім туралы» Қазақстан Республикасының 2007 жылғы 27 шілдедегі № 319-III Заңы (өзгерістері мен толықтыруларымен);
3. «Педагог мәртебесі туралы» Қазақстан Республикасының 2019 жылғы 27 желтоқсандағы № 293-VІ Заңы;
4. «Қазақстан Республикасындағы баланың құқықтары туралы» Қазақстан Республикасының 2002 жылғы 8 тамыздағы № 345 Заңы;
5. «Халық денсаулығы және денсаулық сақтау жүйесі туралы» Қазақстан Республикасының 2020 жылғы 7 шілдедегі № 360-VI Кодексі 
6. «Дербес деректер және оларды қорғау туралы» Қазақстан Республикасының 2013 жылғы 21 мамырдағы № 94-V Заңы;
7. Қазақстан Республикасы Білім және ғылым министрінің 2020 жылғы 22 мамырдағы № 216 «Оқулықтар тізбесін бекіту туралы» бұйрығы;
8. Қазақстан Республикасы Оқу-ағарту министрінің 2024 жылғы 30 шілдедегі № 194 бұйрығымен бекітілген «Адал азамат» бірыңғай тәрбие бағдарламасы;
9. ҚР Денсаулық сақтау министрінің 2022 жылғы 10 тамыздағы № ҚР ДСМ-78 бұйрығымен бекітілген «Балалардың сауықтыру және санаторий объектілеріне қойылатын санитарлық-эпидемиологиялық талаптар» санитарлық қағидалары;
10. Қазақстан Республикасы Денсаулық сақтау министрінің 2021 жылғы 5 тамыздағы № ҚР ДСМ-76 бұйрығымен бекітілген «Білім беру объектілеріне қойылатын санитарлық-эпидемиологиялық талаптар» санитарлық қағидалары;
11. Қазақстан Республикасы Оқу-ағарту министрінің 2022 жылғы 31 тамыздағы № 385 бұйрығымен бекітілген Жоғары және жоғары оқу орнынан кейінгі білім беру ұйымдарын қоспағанда, тиісті типтегі және түрдегі білім беру ұйымдары қызметінің үлгілік қағидалары.

Оқу-әдістемелік материалдар
1. Каникул кезеңінде балалардың демалысын, сауықтырылуын және бос уақытын қамтуды ұйымдастыру бойынша әдістемелік ұсынымдар. – Қарағанды, ББДӘО (Білім беруді дамытудың әдістемелік орталығы), 2015;
2. 2024-2026 жж. жазғы каникул кезеңінде балалардың сауықтыру демалысын, бос уақытын және қамтылуын ұйымдастыру бойынша әдістемелік ұсынымдар. Қазақстан Республикасы Оқу-ағарту министрлігі;
3. Ерекше білім беру қажеттіліктері бар балаларды психологиялық-педагогикалық сүйемелдеуді ұйымдастыру. – Ы. Алтынсарин атындағы ҰБА (Ұлттық білім академиясы), 2022;

Қосымша әдебиеттер
1. Команда қалыптастыру  іс-шараларын ұйымдастыру бойынша әдістемелік құралдар.
2. Жасөспірімдердің soft skills  дамыту бойынша әдістемелік материалдар.
3. Тәрбиелік, спорттық және мәдени-тынығу іс-шаралары сценарийлерінің жинақтары.
4. Туристік, outdoor  және спорттық-сауықтыру іс-шараларын ұйымдастыру бойынша материалдар.
5. Интерактивті оқытуды ұйымдастыруға арналған электрондық білім беру ресурстары мен цифрлық платформалар.

